
JEKK NACCETTAW BMALA VALIDI WMUD MIT-TEORI]I DWAR 

kif infirxu l-ilsna Indo-Ewropej fl-Ewropa, insibu mudell li 
jixbah hafna lil dak tal-Babel Bibblika. Fi ldiem iehor minn ilsien 
wiehed (il-proto-lsien), jidher li nholqot divergenza f'bosta 
ilsna. Jidher li hemm cildiCita f'dan il-fenomenu ta' l-ilsna. 
L-ewwel ikun hemm ilsien wiehed, u mbaghad jiddivergixxi 
f'bosta. 

It-teoriCi jitkellmu dwar il-Proto-Indo-Ewropew (il
PIE), li minnu jghidu li harget il-familja lingwistika Indo
Ewropea, jigifieri l-gruppi lingwistiCi ta' l-Ewropa uta' parti 
mill-Azja: 1-Italiku, ic-Celtiku, il-Germaniku, 1-Islav, il-Baltiku, 
l-Iraniku, l-Indoarju, u l-ohrajn. 

Li nafu empirikament, ghax grat fi zmien meta l-istorja 
kienet tinkiteb, hu li minhabba l-izolament tas-socjetajiet 
medjevali, sehhet id-diversifikazzjoni lingwistika li wasslet 
ghalbiex ifeggu l-ilsna Romanzi. 

(X'aktarx lden dan il-process Ii wassal lill-hassieba 
RomantiCi, bhal Humboldt, biex jibnu l-pedamenti li fuqhom 
issejsu, aktar tard fis-seklu 19, it-teoriji evoluzzjonarji ta' kif 
figgew 1-ilsna differenti.) 

Il-mudell storiku jidher car: perijodu ta' tenattiv ta' 
omogeneita jigi ssuccedut minn perijodu ta' eterogeneita. Izda 
f'qasam partikolari. Donnu hemm bosta saffi konkomitanti: 
f'mument partikolari, uhud huma omogenei, ohrajn huma 
eterogenei. 

Id-dinja dejjem tghaddi minn process ta' 
omogeneizzazzjoni, x'aktarx. Daqqa ta' haga u daqqa ta' ohra. 
Fl-IZmna tan-Nofs x'aktarx lden hemm it-tiftix ta' l-omogeneita 
religjuza. Fl-era taghna, il-mudell politiku liberal-demokratiku 

qieghed jahkem lid-dinja ftit ftit. Minkejja xi hassieba (bhall
filosfu politiku John Rawls, 1921-2002), it-tendenza dominanti 
donnha hi lejn dinja kulturalment omogenea. Ma' l-ewwel darba 
li figgew, il-jeddijiet tal-bniedem thabbru bhala universali, 
jigifieri jghoddu ghal kulhadd, ikun fejn ikun. 

Bhar-religjonijiet, il-liberal-demokrazija taspira li 
tkun universali. L-universalizmu ekonomiku jissejjah ukoll 
globalizzazzjoni. 

L-universalizmu kulturali jibqa' universaliimu. 
Donnu fid-dinja hawn zewg tendenzi f'kumbattiment 

rna jehdiex bejniethom: l-universalizmu minn naha, u 1-
lokalizmi min-naha l-ohra. 

Bhalma I-Latin Iden il-veikolu ta' l-universalizmu 
religjuz, l-ilsien Ingliz donnu qieghed jispikka bhala I-veikolu 
ta' l-universalizmu liberal-demokratiku. Ammettewh dan 
sahansitra guristi internazzjonali, meta ntebhu li hemm regola 
mhux-miktuba li I-test Ingliz tal-Karta tal-Gnus Maghquda jew 
ta' xi konvenzjoni multilaterali fih aktar piz mill-ver±jonijiet 1-
ohrajn, ghad li kollha suppost awtentiCi ndaqs. 

Issa, tqum il-mistoqsija: f'din id-dinja li tixtieq tkun 
omogenea, fejn l-isforz ghall-egemonija ta' mudell u lingwa 
wahda libes libsa moderna, ghaliex ghandek tippreserva lsien 
mithaddet minn ftit mijiet ta' elufbhalma huwa I-Malti? Bhalma 
£1-Izmna tan-Nofs seta' xi hadd li jhobb jissogra, jistaqsi: GPialiex 
gPiandek tippreserva l-ereiijiet u s-setet? 

Jaghmel sens li ssalvah ilsien bhal dak Malti mid-destin 
li mess lil bosta ilsna ta' gnus li minhabba l-geopolitika u t-tahlit 
ikkawzat minnha, ibridizzaw ruhhom u saru pidgin u aktar tard 
kreole? Jew, aghar, id-destin ta' dawk l-ilsna li semplicement 
ghabu, daqslikieku qatt rna kienu? 

X'inhu I-valur intrinseku li ghandu lsien li jiggustifika 
l-isforzi ghall-preservazzjoni tieghu? 

I lsien huwa mezz ta' komunikazzjoni, u jigbor fih l-esperjenzi 
tan-nies Ii jhaddmuh. Huwa frott il-hsibijiet, u ghalhekk, 

b'mod invers, isawwar il-hsibijiet u jsawwar ir-reazzjonijiet ta' 
gens ghall-madwar tieghu - fiziku, socjaIi, kulturaIi (fis-sens 
wiesa'tal-kelma). 

Valla pena ssalvaha l-esperjenza ta' gens Ii ghex fuq 
gzira redikolment zghira mahkuma tul is-sekIi mill-barranin Ii 
rieduha biss ghall-qaghda strategika taghha? 

Jew nistghu naqbdu u narmu kollox '1 hemm, u 
naddottaw ilsien haddiehor? 

Wara kollox, l-ohrajn fil-Commonwealth, Ii minnu 
ghadna naghmlu parti, juzaw l-ilsien IngIiz biex jithaddtu. 
Nisthajjel kulmin isegwi l-ahbarijiet internazzjonaIi semghu 
lil Robert Mugabe, il-President taz-Zimbabwe, jitkellem fuq il
BBC f'Jum l-Indipendenza ta' pajjizu. Bl-IngIiz tkellem. 

Jista' jkun hemm min iqanqal il-punt Ii fl-Afrika rna 
kienx hemm stati centraIizzati qabel il-migja tal-bojod, u d
dekolonizzazzjoni gabet maghha, kif jargumenta l-istoriku 
guridiku Fillandiz MarttiKoskenniemi, process ta' assimilazzjoni 
u kkupjar tal-mudell poIitiko-kulturaIi (u allura, minhabba n
natura ta' l-affarijiet, anki Iingwistiku) ta' l-ex-hakkiem. 

Jista' jizdied il-punt l-iehor Ii l-fruntieri arbitrarji fl
Afrika imposti mill-Ewropej, aggruppaw flimkien gnus b'ilsna 
u kulturi differenti f"'nazzjonijiet" artificjaIi, Ii bilfors iridu 
juzaw 1-IngIiz bhala mezz ta' komunikazzjoni, fin-nuqqas ta' 
ilsien wiehed Ii jakkomunahom. Jista' jkun hemm min jghid Ii 
fl-Afrika rna kienx hemm Civilizzazzjoni qabel rna rifes l-Abjad, 
mentri f'Malta lden hawn, u kienet ic-civilta Latino-Nisranija. 
(Naturalment, dan ikun l-akbar ghelt, ghax fl-Afrika lden hemm 
Civilta, Ii, imma, rna kinitx Ewropea, u kienet ghadha ta' Zmien il
J=Iagar, jigifieri pre-Zmien il-J=Iadid (ghad Ii dan mhux minhabba 
xi nuqqas genetiku ta' l-Afrikani imma minhabba l-geografija 
ta' I-Afrika, kif jghallem l-Amerikan Jared Diamond). L-Ewro-

centrizmu huwa problema ohra f'diskorsi bhal dan li bilfors 
jixirfu fuq kwistjonijiet issollevati min-neo-kolonjalizmu.) 

Imma jekk wiehed jirritorna lejn id-diskors prettament 
lingwistiku u jieqaf jahseb, bilfors se jsaqsi lilu nnifsu: x'hemm 
differenti bejn Malta u I-pajjizi Afrikani tal-Commonwealth 
fejn jidhol l-Ilsien? Nuzaw l-Ingliz kwazi f'kollox. Idhlu fil
websites tal-gvern: tista' tghid kollha bl-Ingliz. Aqraw il-kotba 
li jintebghu f'Malta: il-maggoranza bl-Ingliz. Applikaw biex 
ittellghu sular fuq il-bejt: kollox bl-Ingliz. Itolbu self mill-Banek: 
iwieghduhulkom permezz ta' ittra bl-Ingliz. Morru l-Universita 
ha titghallmu: jghallmukom bl-Ingliz. Iktbu ittra lill-editur li 
triduha tittiehed bis-serjeta: ibaghtuha lil gazzetta bl-Ingliz. 

Jista' jkun hemm min iqanqal punt. II-Belgju mhux 
bil-Frandz jitkellmu f'xi regjuni tieghu? Fl-Awstrija mhux 
il-Germaniz juzaw? L-Iskozja u l-Irlanda m'humiex sokkubi 
ta' l-Ingliz? Biex rna nsemmux Monako, San Marino, 
Lichtenstein ... 

U r-risposta tista' tkun li 1-Islanda tuza ilsienha. 
Li l-Latvja, l-Estonja, il-Litwanja juzaw ilsienhom. 

Li l-Istati kollha ex-Sovjetid juzaw ilsienhom. (Forsi biex 
jiddifferenzjaw ruhhom mill-istat-potenza gar a taghhom, ir
Russja ... bhalma l-Pjemonte ried jintghazel mill-istat ggantesk 
gar tieghu, Franza ... ?) 

U l-Isvizzra tuza l-Frandz, it-Taljan, u l-Germaniz! L
Istrija (parti mill-Kroazja) tuza l-Kroat u t-Taljan! U sejrin. 

U fit-Tunizija, ihalltu bejn l-Gharbi u 1-Frandz, nofs 
hekk u nofs heldc (II-Berber qieghed jghib bil-qajla l-qajla.) 

L-istorja u l-geopolitika donnhom jghallmuna biss illi 
kull pajjiz ghandu sitwazzjoni ghalih, maghguna mill-grajjiet 
partikolari tieghu, inkluzi l-mexxejja u l-ghazliet li ghazlu u 
jaghzlu, u mill-ambjent geografiku. 

Li jfisser li Malta ghalxejn tfittex mudelli barranin 
x'tixximjotta. 

X'aktarx, Malta jehtigilha ssib ruhha. Tiddededi darba 
ghal dejjem tridx tkun Maltija jew kosmopoIita. Tridx twaqqa' 
s-swar mentaIi bejn tal-bIiet u tar-rhula. Tridx taghraf triqitha, 
jew tibqa' ddur u taghqad rna' roundabout minghajr qatt rna 
timbokka triq. 

M'iniex nghid Ii Malta se toghsfor. Ma nemminx Ii 1-Malti, 
bhala brajku, se joghsfor. Malta, u l-Malti-brajku, rna joghsfru 
qatt (sakemm l-effett-serra rna jdewwibx is-silg tal-PoIi tant Ii 
Malta teghreq). Imma filwaqt Ii rna joghsfrux, jibqghu wkoll 
qatt rna huma definiti. Dejjem imcajpra. Dejjem "brajku'; l-ilsien 
ta' min rna jridx jinftiehem, ta' min irid il-protezzjoni tas-swar. 
Thomas Pynchon darb a kiteb Ii "Malta, and her inhabitants, 
stood like an irremovable rock in the river Fortune... The same 
motives which cause us to populate a dream-street also cause us 
to apply to a rock human qualities like 'invincibility; 'tenacity; 
'perseverance; etc. More than a metaphor, it is delusion. But on 
the strength of this delusion Malta survived" (V: 325). 

L-Ghaqda tal-Malti tista' jew tikkontribwixxi ghal aktar 
cpar, jew biex xi darba mriezaq ix-xemx itajruh. 

Sta ghaIina, fl-ahhar mill-ahhar. 
Il-lokaIizmi x'aktarx huma importanti ghax, kif ghedna, 

jirriflettu r-reazzjonijiet ta' popolazzjoni ghall-madwar taghha. 
Jaghmel sens, allura, Ii tissokta l-hidma favur il-Malti. Mhux 
biss mithaddet, imma anki skritt. 

Bl-eccezzjoni stupenda tal-Parlament u l-Qrati u t
tribunaIi u l-kummissjonijiet fejn jintuza kemm bil-fomm u 
kemm bil-kitba, il-Malti f'Malta jintuza oralment biss. Donnu 
hawn biza' Ii jintuza bhala lsien skritt. 

Forsi minhabba percezzjoni (mhux ghalkollox zbaljata) 
Ii l-ortografija tal-Malti hija soggetta ghal, biex inghidu hekk, 
attivita sismika incessanti. Forsi minhabba l-investiment 
intellettiv mehtieg biex wiehed jiftakar ir-regoIi (xi kultant 
ikkumpIikati) ta' ilsien Ii jintuza biss minn ftit mijiet ta' eluf. 

Forsi minhabba l-kumpless ta' inferjorita, gej minn 
zmien il-hakkiema kolonjali. 

Gej minn fejn gej dan il-biza; ir-rwol ta' I-Ghaqda tal
Malti - Universita hu car: li tissokta theggeg l-uzu ta' l-Ilsien 
Nazzjonali f'kull qasam tal-hajja nazzjonali. Mhux biss dak 
orali, imma wkoll dak skritt. Iva, xi kultant dak li huwa minn 
ewl id-dinja trid tithabat ghalih! Imma, bhala ottimisti, qalbi 
tghidli u xxewwaqni li xi darba ghad naslu. Ahna wkoll, bhall
bqija ta' min fl-Ewropa jibza' ghal ilsienu. 

Fil-lok fejn jissawru I-professjonisti ta' ghada, li se 
johorgu jaghtu s-servizzi professjonali taghhom lill-poplu li ilu 
s-sekli juza lsienu biex jinqeda, hemm bzonn ta' I-Ghaqda tal
Malti. 

Biex johorgu qassisin li jafu tabilhaqq jiehdu hsieb 
il-htigiet spiritwali; avukati, nutara, komputisti (il-kelma li 
x'aktarx imissna nuzaw bhala l-ekwivalenti ta' accountants), 
tobba, dentisti, periti arkitetti, ghalliema, spizjara, inginiera, 
biex jaqdu I-htigiet fizici, patrimonjali, u socjali. 

Dawn kollha jehtiegu l-ilsien Malti. Biex iwasslu 
hsibijiethom. Ghax dak l-ilsien jigbor fih l-esperjenza komuni 
sekolari tal-poplu Malti. 

Bhalma fil-Kamra tar-Rapprezentanti u fil-Qrati jsiru 
u jithaddmu l-ligijiet bil-Malti, hekk ukoll fl-oqsma l-ohra tal
hajja I-Malti jista' - u fil-fatt qieghed - jintuza biex jitwasslu 
I-hsibijiet. Imma mehtiega nota ta' kawtiela. 

Fil-psikologija tintuza frazi sabiha biex tiddefinixxi n
nevrozijiet: "the unfinished business of childhood'; ix-xoghol 
mhux mitmum tat-tfulija. Naraha li fejn jidhol il-Malti ghad 
ghandna x-xoghol mhux mitmum tat-tfulija x'intemmu: il
process li nbeda fis-snin 30 fil-Kwistjoni tal-Lingwa jehtieg li 
ntemmuh il-lum. It-thaddim ta' l-Ilsien Malti f'kull qasam ta' 
l-amministrazzjoni pubblika, u kulfejn jinghata servizz lill
Maltin, jehtieg jorbot u jghix kuljum. Fis-snin 30, it-taqbida 

favur gharfien ghal dak li hu Malti ssawret f'ambjent kolonjali; 
il-lum tinsab f'ambjent ta' globalizzazzjoni (bi sfond neo
kolonjali). 

L-Ghaqda tal-Malti - Universi~~Jl~~diem l-isfida ta' 
l-universalizmu kulturali, ghandna diSitn'iT&kkar fis-siwi tal
lokalizmu bhala l-veikolu ta' l-esp~ ., nzi""rtolM:¥bi ta' dan il
poplu: u dak il-veikolu huwa l-Ilsie:~~ ~::\r~ 

...;,."'" t. "if"'\ • t--~,; ''' ~' , " 

F'sens orarju: lill-E.T. Dr. E. Fenech 
Adami, lill-On. Dr. L. Gonzi, lill-E.T. 
Mons. P. Cremona, lill-Man. Rettur 
Prof f. Camilleri, lill-E.T. Mons. T. 
Caputo, u lill-On. Dr. A. Santo 

Il-l<ti~-,~ .... :B,~nnici: in-novelli 
pprez~~t'atlj;nfr.:-~wtoritajiet. 

